
S obzirom da Fondacija djeluje na cjelokupnom području Bosne i Hercegovine, 
novi ugovori potpisani su u općinama širom BIH, a potpisivanje ugovora imalo 
je sjajan odjek te veliku medijsku propraćenost. Tako je Fondacija Hastor 
dodijelila 47 stipendija za novotravničke učenike, 41 stipendiju za učenike 
iz Tuzle, 57 stipendija za učenike iz Goražda, 60 stipendija za bugojanske 
učenike, 31 stipendija dodijeljena je u Travniku i naravno još veliki broj 
stipendija dodijeljen je na ostalim područjima Bosne i Hercegovine.

,, Moj sin je po prvi put dobio ovu stipendiju i prije svega želim da se iskreno 
zahvalim ovoj Fondaciji što su nam pružili ovu priliku da pomažu našem djetetu 
prilikom školovanja, puno nam znači to i hvala im još jednom“ – rekao je otac 

Mujčina Jakubovića, učenika petog razreda, dok Mujčin tvrdi da je jako sretan 
i da će od novca koji dobije svašta kupiti.

 „Sa suprugom koja je kao i ja nezaposlena, imam dvoje djece. Kćerka Jasmina 
je odličan učenik škole „Meša Selimović“ u Naseobini Lišnja. Stipendija će nam 
dobro doći jer će rasteretiti ionako skroman porodični budžet, pa sam zahvalan 
dobrim ljudima iz Fondacije Hastor“-  kazao je Armin Halilić sa potpisivanja 
ugovora u Prnjavoru.

Učitelj Ramo Hastor poručio je da je ulaganje u obrazovanje najisplativije i 
želja Fondacije je da imamo što više obrazovanih osoba, odnosno fakultetski 
obrazovanih. „Prošle godine smo sa završnom školskom godinom podijelili 
1249 stipendija, ali smo postigli dogovor i odlučili da ove godine povećamo 
broj stipendija tako što smo primili 280 novih učenika koje ćemo stipendirati.“ 
Učitelj dodaje da roditelji trebaju usmjeravati djecu prema onom zanimanju 
koje će im u budućnosti osigurati egzistenciju i zato trebamo iskoristiti sve 
raspoložive resurse koje ima BIH.
Fondacija Hastor također je omogućila 100 stipendija za učenike sa područja 
Kantona Sarajevo. Potpisivanje ugovora upriličeno je u prostorijama ASA 
Preventa. 

„Stipendija će mi dobro doći u nastavku školovanja za koje će mi biti neophodan 
pribor i knjige. Zato sam zahvalna Fondaciji Hastor što mi je ovom stipendijom 
dala dodatnu snagu i želju da budem i dalje odlična učenica“ - rekla je učenica 
osmog razreda Osnovne škole “Behaudin Selmanović” iz Briješća Ilvana 
Begović.

1350stipendista!

NOVOSTI

Mjesec septembar je mjesec radosti. Sa početkom 
nove školske godine, đaci nestrpljivo čekaju da sjednu 
u školske klupe i krenu u nove izazove i nove pobjede. 
Fondacija Hastor je također, s početkom nove školske 
godine krenula u nove pobjede. Ove godine obradovali su 
još 280 đaka, osnovaca i srednjoškolaca, potpisivanjem 
ugovora o dodjeli stipendije, a tom prilikom učenici 
su dobili i ruksake koje su skrojili i sašili zaposlenici 
Preventa. Tokom devet godina rada Fondacija Hastor 
podržala je obrazovanje blizu 2.000 mladih ljudi, i svake 
nove školske godine prisutna je tendencija za povećanje 
broja stipendista. 

FONDACIJA HASTOR U NOVU 
ŠKOLSKU GODINU ULAZI SA PREKO



Fondacija Hastor tokom devet godina rada podržala je obrazovanje blizu 2.000 
mladih osoba.  Mnogi stipendisti uspješno su okončali svoje obrazovanje, a 
nove životne stranice nastavili su ispisivati kroz prvo radno iskustvo, izgrađujući 
svoje ličnosti  poučeni vrijednostima Fondacije Hastor. Pozivu na zajedničko 
okupljanje odazvali su se naši mnogi bivši stipendisti sa željom da se svojim 
prisustvom zahvale dugogodišnjoj podršci Fondaciji Hastor, ujedno koristeći 
priliku da se međusobno druže. Mnogi stipendisti složili su se da danas ne 
bi bili to što jesu bez pomoći Fondacije.  Kako ističu, Fondacija Hastor je za 
njih pored finansijske podrške, predstavljala, a i danas predstavlja ogromnu 
moralnu podršku i siguran oslonac u životu. Zahvaljujući stečenom obrazovanju 
i volontiranju u Fondaciji, naši bivši stipendisti postali su sposobni da  donesu 
promjene u svojim lokalnim zajednicama.  Neki od naših stipendista, jureći 
svoje snove, otišli su daleko od svojih domova, u različite krajeve svijeta, noseći 
u sebi vrijednosti koje im je trajno usadila Fondacija.
 
„Po uspješnom završetku studija sam odselila u Italiju i sada radim kao menadžer 
za jednu od 5 najvećih multinacionalnih firmi na svijetu. Bez Fondacije Hastor ne 
vjerujem da bilo moguće ostvariti takv uspjeh. Od učitelja Rame nosim nauk da 
je obrazovanje najveće bogatstvo koje pojedinac može posjedovati i trudim se i 

da lično pomognem studentima koji marljivo uče i vjeruju da samo tako možemo 
promijeniti sebe pa i svijet.“  - Fikreta Omerović- Muratović

Svoju zahvalnost Fondaciji Hastor pojedini bivši stipendisti odlučili su iskazati 
tako što su i sami postali donatori Fondacije, što je u konačnici i san svakog 
stipendiste. Iako nisu više stipendisti, svi dodaju kako su u svakom trenutku na 
raspolaganju Fondaciji Hastor.

 „Nema dana kada se ne sjetim Fondacije Hastor. Nema dana kad ne zahvalim 
Fondaciji na svemu sto me naučila. Odgovornost, red, rad, disciplina, upornost, 
želja za uspjehom. Želja za pobjedom. Svemu tome me naučila moja Fondacija. 
Bilo mi je neizmjerno drago kad sam nakon nekog vremena ponovno srela ljude 
od kojih sam sve to učila, koji su mi pokazali put ka uspjehu.“- Azra Malanović

Merima Osmanović učenica je prvog  razreda  
Srednje mašinske škole u  Kalesiji. Stipendistica 
Fondacije Hastor postala je prošle godine. 
Pored volontiranja u Fondaciji Hastor, volonter je 
udruženja Osmijeh nade. Prvo mjesto na Specijalnoj 
Olimpijadi trenutno je njen najveći uspjeh, iako 
se atletikom ne bavi i ne trenira profesionalno. S 
obzirom da ima samo 15 godina, ne sumnjamo da 
je u budućnosti čeka još mnogo uspjeha.  Svoje 
slobodno vrijeme provodi izrađujući čestitke i 

sveske, a njihovom prodajom doprinosi mnogim 
humanitarnim akcijama. Živi sa roditeljima, bratom i 
dvije sestre.  Stipendija Fondacije Hastor za Merimu 
predstavlja ogromnu podršku i veliku olakšicu 
tokom školovanja. Dodaje da sa zadovoljstvom 
prisustvuje svakom volonterskom sastanku te da  je 
na ovim druženjima stekla nove prijatelje i naučila 
mnogo novih stvari.

FONDACIJA HASTOR UPRILIČILA DRUŽENJE SA BIVŠIM STIPENDISTIMA

NAŠA STIPENDISTICA MERIMA OSMANOVIĆ POBJEDNICA 
DRŽAVNOG PRVENSTVA SPECIJALNE OLIMPIJADE U ATLETICI

Početkom oktobra u sjedištu Fondacije Hastor upriličeno 
je druženje sa bivšim stipendistima Fondacije Hastor. 
Uprkos brojnim obavezama, veliki broj bivših stipendista 
rado se odazvao pozivu i uživao u predivnom druženju.

Osmanović Merima osvojila je 
prvo mjesto u utrci na 200 m na 
Državnom prvenstvu Specijalne 
Olimpijade u atletici, održane 
u Tuzli 15.09.2015.godine.  U 
nastavku vam donosimo njen 
profil.

NOVI PRIJATELJI FONDACIJE HASTOR
Izuzetno nam je drago što su potencijal Fondacije Hastor prepoznale i kompanije: JP BH Pošta, DM Drogerie Markt, Infoteh Tešanj, 
Euromas Zenica, EuroCommerce, Union Banka, Nestle Adriatic BH, NLB Banka, Ascendant P.F. Sarajevo



“TAKT akademija trajala je mjesec dana. U tom 
periodu, polaznici su prisustvovali teoretskim 
predavanjima te praktičnoj obuci kod budućih 
poslodavaca. Od 100 kandidata koji su prošli 
kroz Akademiju, 65 njih je dobilo šansu da izađe 
na testiranje, a 45 kandidata je pokazalo zavidan 
uspjeh tokom testiranja. Danas smo ovdje da im 
dodijelimo certifikate i predstavimo kao buduće 
lidere u bh. autoindustriji“ istakao je Seid Fijuljanin, 

direktor Fondacije Hastor tokom ceremonije 
dodjele certifikata. 
Tokom ceremonije dodjele certifikata, polaznici 
su imali priliku čuti inspirativne priče mladih ljudi 
koji su krenuli sa start-up idejama ali i uspješnih 
pojedinaca od kojih treba učiti o upornosti i putu 
do uspjeha. 
Osnivač portala Posao.ba Edin Mehić tom 
prilikom je istakao da je program kroz koji su 
kandidati prošli veliki korak za njih jer sada 
posjeduju najkonkurentije vještine potrebne za 
zaposlenje. Istovremeno je naglasio da firme sve 

više postaju edukativne ustanove jer upravo tu se 
mladi ljudi razvijaju kao osobe i stiču praksu koja 
im omogućava dalje usavršavanje i napredak u 
karijeri.

“Šta god da radite, koji god zadatak da obavljate, 
ostavite trag iza sebe. To je ključ uspjeha,“ dodao je 
Mehić tokom obraćanja. 

Sanel Delić, stipendista Fondacije Hastor i 
tvorac start-up ideje SimplusCAD, poručio je da 
je mladi ljudi trebaju ulagati u sebe i širiti svoje 
profesionalno znanje jer je to ono što je neophodno 
za razvoj uspješne karijere. 
“Formalno obrazovanje je bitno ali je praksa 
presudna“ poručio je Delić polaznicima TAKT 
akademije. 

TAKT AKADEMIJA DODIJELILA CERTIFIKATE POLAZNICIMA 
OBUKE ZA RAD U AUTOMOBILSKOJ INDUSTRIJI 

Polaznici prve generacije TAKT 
akademije spremni su za zahtjevno 
tržište rada u automobilskoj 
industriji. Blizu 50 polaznika danas 
je dobilo certifikate o uspješno 
završenom programu obuke za 
rad u automobilskoj industriji. U 
narednom periodu svi oni će dobiti 
priliku za zaposlenje u vodećim bh. 
kompanijama, učesnicama TAKT 
akademije.

/ NOVOSTI

Čuvši na  televizijskoj emisiji da su stradali rudari prođoše me trnci. Opet su ostale porodice bez domaćina, bez 
jedinog  hranioca porodice, opet su djeca ostala bez oca. Spiker nije još ni završio izvještavanje o smrtno stradalim 
rudarima u Rudniku mrkog uglja u Kaknju, a meni prođoše kroz glavu sjećanja na prošlogodišnju tragediju u 
Rudniku Raspotočje u Zenici. Sjećam se pola sata poslije  prvog objavlivanja na telaviziji o stradanju rudara u 
Rudniku Raspotočje u Zenici nazvao me je  Osnivač Fondacije Hastor i predložio da obiđem porodice  smrtno 
stradalih rudara i razmotrim sa članovima Komisije za dodjelu stipendija Fondacije Hastor da im se djeci omogući 
stipendija  u skladu sa pravilima Fondacije Hastor.
Fadila i ja smo posjetili sve te porodice i predložili Komisiji Fondacije Hastor da petero djece, petero jetima postanu 
stipendisti  što je Komisija jednoglasno usvoila uz zajednički zaključak da je to vrlo human postupak. Ponovo mi 
u sjećanje dođoše riječi profesora Mehmedalije Hadžića, člana Komisije za dodjelu stipendija Fondacije Hastor 
koji je tako lijepim riječima objasnio koliko je sevap u ovakvim situacijama se naći pri  ruci djeci koja su izgubila 
roditelja.  „To je dokaz velike svijesti „ rekao je i nastavio  „ Naći se pri ruci u prvim danima poslije neseće to je prava 
stvar i dokaz iskrene želje da se pomogne.“
Te riječi me prosto podigoše na noge i rekoh Fadili da se spremi da idemo obići porodice rudara smrtno stradalih 
u RMU  u Kaknju. U utorak je bila tragedija a već u petak iste sedmice su žene smrtno stradalih rudara potpisale 
Ugovore za stipendiju u ime svoje djece sa Fondacijom Hastor što je još jedan dokaz da smo drugačiji od drugih, 
reagujemo bez odlaganja te da se obraćamo prvi potencijalnim stipendistima sa dijelom rješenja.

UČITELJEV KUTAK
DRUGAČIJI OD DRUGIH



Nakon završene srednje medicinske škole u Travniku želja 
joj je bila da školovanje nastavi u tom smjeru, te se stoga 
odlučila da zdravstvenu njegu i terapiju izučava na ovom 
fakultetu. Stipendistica Fondacije Hastor je od šestog 
razreda osnovne škole, i pripada grupi stipendista koji su 
članovi Fondacije od njenog samog osnivanja. Fondacija 
je pratila njen razvoj kroz osnovno i srednjoškolsko 
obrazovanje, a danas je ponosna studentica Fakulteta 
zdravstvenih studija i još ponosnija stipendistica i 
volonterka Fondacije Hastor. Pored ispunjavanja redovnih 
obaveza prema fakultetu, Hanka aktivno učestvuje 
u svim aktivnostima Fondacije te rado volontira sa 
svojim učenicima na terenu. Ističe da joj volontiranje sa 
učenicima predstavlja vid prakse, učenje novih vještina, a 
dosta pažnje posvećuje uspjehu svojih učenika u školi i u 
tom cilju ulaže veliki trud da poboljša njihov uspjeh, te da 
ih motiviše svojim ličnim iskustvima i udijeli savjete koji 
će im biti od velike pomoći.  Pored ljubavi prema medicini, 
gaji veliku strast prema pisanju te svako slobodno vrijeme 
nastoji iskoristiti da zabilježi svoje misli, osjećanja i na 
taj način bar na trenutak pobjegne od svakodnevnice. U 
srednjoj školi bilježila je sjajne rezultate na literarnim 
takmičenjima, a njene radove rado objavljujemo i u našem 
biltenu. 

HANKA MUJKIĆ 

„Kao i svakom učeniku, biti dio ove velike 
organizacije je čast i privilegija. Pored moje 
porodice, Fondacija Hastor je ono što mi 
pruža najveću potporu u mom školovanju i 
ostvarenju dalje budućnosti. Zadovoljstvo  
je imati nekoga ko uzdignute glave stoji iza 
svakog mog’ uspjeha i ko me inspiriše da 
jednog dana i ja budem ta koja će pomagati 
novim generacijama.“ – Hanka Mujkić

/ STIPENDISTA
   MJESECA

/ LIKOVNI RAD   
MJESECA

Samra Cvrčalo, VIII razred, OŠ Olovo

Studentica je druge godine Fakulteta 
zdravstvenih studija u Sarajevu

